
Am Räto
si Mainig

Tieferschüttert geben wir hiermit bekannt, dass unser Sohn
beziehungsweise Enkel

Marxismus-Leninismus
kürzlich nach langem, von seinen Angehörigen mit grosser Geduld
ertragenem Leiden in Warschau verstorben ist.
Er berechtigte zu den schönsten Hoffnungen, konnte sich aber nie
ganz von den inneren Schwierigkeiten erholen, die in seinem
zweiten Lebensjahrzehnt auftraten.
Er fiel dann zunehmender Verhärtung und Erstarrung anheim, die
im Zusammenhang mit der Therapie gegen das Gelbe Fieber
auftraten.

Wir bitten um stilles Beileid.
Der Verblichene weiss nämlich noch nicht, dass er gestorben ist.

Karl Marx, Friedrich Engels W. I. Lenin
Grossväter Vater

D Jugandrevolta in Wescht-
europa macht, waiss Gott, mee
khaputt als nu Schaufenschter-
schiiba und Waarahüüser. Dr
sympathisch englisch Bobby
soll jetz au bewaffnat kho. Us
am «Fründ und Helfer» wönns
a martialisch uusgrüschtata
Ordnigshüater mahha. DUm-
schtänd varlangand zäb hüt
äba. Mit guata Wort und fründ-
lihha Handzaihha khömmans
däm jugandlihha Mob nümma
maischter.

Au dBayara suahhand noch
wirggsamara Mittel gega dia
gwalttätiga Demonschtranta.
Dia faggland döt jo bekanntlich

nia lang, wenns drum goot,
Ruah und Ordnig zgarantiara.
Drum hens jetz au beschlossa,
als erschti in dr Bundasrepu-
blik z Nervagas CS iizsetza.
Das Gas macht schiints jeda
khampfuufähig, ooni dass ma -
so behauptans - bliibandi
Schääda rischkhiari.

Wenn Tütschi mit Gas um-
gönd, denn varschreggt no hüt
dia halb Welt. Do khönnans
lang kho und sääga, d Engländer

und d Franzosa hebanti CS
schu vor inna gega
Demonschtranta pruucht, und nia-
mart hebi uufbegeert. D
Engländer und d Franzosa hen
äba-n-an andari Tradition im
Umgang mit Gas als d Schwoo-
ba. Und wenn - wias passiart
isch - dr bayrisch Innaminisch-
ter Tandler das CS uusgrehh-
nat in Dachau vorfüart, denn
isch das dr Gipfel vu
Gschmaggsvarirrig und Zynismus.

Dem schtoosch au als
Bayara-Fan varschtöört vis-à-
vis. Dafür passt das alles prä-
ziis ins varzaihhnata Klischee,
wo ma im Uusland vu denna
«reaktionära Schtiaragrinda»
hät. - Oder glaubt dr Herr
Tandler villicht, dass dia CS-
Uusrüschtig für dia bayrisch
Polizei nu schu drum problemlos

sii muass, well si vu dr CS-U
beschlossa kho isch?

Das Zitat
Man kann niemanden

überholen, wenn man in seine
Fussstapfen tritt. François Truffaut

